
Nd. 199. Hefndarálit

um frumvarp til laga um sölu þjóðjarða.

Oss nefndarmönnum, er höfum haft til athugunar frumv. um breyting á ! 
lögum um sölu þjóðjarða, kemur saman um, að stefna frumvarpsins sje mjög! 
góð, sem sje sú, að girða fyrir það tvent, eí unt væri, að jarðeignir sjeu seldar 
útlendingum, og i annan stað, að jarðir safnist í einstakra manna eigu, því nefnd- i 
in er þar á einu máli um, að ef jörð gengur úr sjálfsábúð, þá sje henni best i 
komið i eigu hins opinbera. Yrði frumvarpið að lögum og næði lögin þessum i 
tilgangi, væri greiddur vegur til þess, að leiguliðar á þeim jörðum, sem um væri 
að ræða, gæti náð kaupum á þeim samkv. þjóðjarðasölulögunum, á ný.

En um leið og þetta er viðurkent af nefndinni, sýnist henni rjett að frv. 
nái einnig til hinna seldu kirkjujarða, og þá að sjálfsögðu einnig til þeirra, er 
seldar kunna að verða hjer á eftir.

Samkvæmt framansögðu leggur nefndin til þessara

BREYTINGA:

1. gr. frumv. orðist svo:
Ef þjóðjörð eða kirkjujörð, er seld hefir verið ábúanda samkv. lögum nr. 

31, 20. okt. 1905 um sölu þjóðjarðaj og samkv. lögum nr. 50, 16. nóv. 1907 um 
sölu kirkjujarða, gengur úr sjálfsábúð, og eigandi óskar að selja jörðina, en hvorki ; 
viðtakandi eða hlutaðeigandi sveitaríjelag notar kauparjett sinn, skal jafnan skylt 
að bjóða landsstjórninni kaup á jörðinni fyrir landssjóð, er þá hefir for- 
kaupsrjett.



Á eftir orðunum i 2. gr. »venjulega hlýtt« komi: Landssjóður kostar 
matið.

Fyrirsögn frumvarpsins orðist þannig:

Frumvarp til laga um forkaupsrjett landssjóðs á jörðum.

Alþingi, 9. ágúst 1912.

Stefán Stefánsson, Pjetur Jónsson, Tryggvi Bjarnason. 
form. og framsögum. skrifari.

(með fyrirvara).

(með fyrirvara).


